
贈丁儀王粲

作者：曹植

↑ 《昭明文選�卷二十四》

從軍度函谷，驅馬過西京。

山岑高無極，涇渭揚濁清。

壯哉帝王居，佳麗殊百城。

員闕出浮雲，承露概泰清。

皇佐揚天惠，四海無交兵。

權家雖愛勝，全國為令名。

君子在末位，不能歌德聲。

丁生怨在朝，王子歡自營。

歡怨非貞則，中和誠可經。

此作品在全世界都属于公有领域，因为作者逝世已经超过100年，且作品于1931年1月1日

之前出版。

